
Hanumatkavacham

હનુમત્કવચમ્

ગન્ધમાદનશૈલસ્ય પુણ્યસ્યોપરિસંસ્થિતમ્ ।
સુખાસીનં બ્રહ્મપુત્રં વસિષ્ઠમિષ્ટુમિચ્છતિ  ॥ ૧॥
વાલખિલ્યાદયો દેવા સદેવૌઘા મહર્ષયઃ ।
આભ્યાગમ્ય વસિષ્ઠં તં નમસ્કૃત્ય યથાક્રમમ્ ॥ ૨॥
પૂજિતા ઋષયઃ સર્વે તમૂચુઃ પ્રિયપૂર્વકમ્ ।
હે બ્રહ્મન્યાચિતોઽસ્માકં તમેવાર્થં શુભપ્રદમ્ ॥ ૩॥
અસ્મિન્પૂર્વં હનુમતે વિક્રમં જગદુત્તમમ્ ।
ત્વામૃતે કઃ સમર્થોઽત્ર હનુમત્કવચં શુભમ્ ॥ ૪॥
વિખ્યાતાનિ સહસ્રાણિ નામાનિ વિવિધાનિ ચ ।
કવચં રામચન્દ્રો વૈ અજપત્પરમાદરાત્ ॥ ૫॥
એવં બ્રહ્માત્મજં બ્રહ્મન્નેતાવત્કથયસ્વ નઃ ।
કાનિ નામાનિ કિં  છન્દઃ કો ઋષિઃ કિં  ચ દેવતા ॥ ૬॥
કો મન્ત્રઃ કેન દિગ્બન્ધઃ કો વિધિઃ કિં  ફલં શુભમ્ ।
સર્વં કથય મે બ્રહ્મન્કવચેન સમન્વિતમ્ ॥ ૭॥
ઇત્યુક્તો મુનિવાક્યં તુ સાવધાનેન સર્વતઃ ।
શ્રુત્વા વચો વસિષ્ઠસ્તુ વિસ્મિતઃ પરમો ઋષિઃ ॥ ૮॥
ભવન્ત એવ સર્વજ્ઞાસ્ત્રિકાલજ્ઞા જગત્ત્રયે ।
મદનુગ્રહ એવૈષ યાં બ્રૂહિ પરમર્ષયઃ ॥ ૯॥
એતત્પ્રશ્નં મહાપુણ્યં રહસ્યં પરમાદ્ભુતમ્ ।
કથયામિ મુનિશ્રેષ્ઠ તત્પૃષ્ટોઽહમશેષતઃ ॥ ૧૦॥
શ‍ૃણુધ્વં હિ યથા પૂર્વં યથા પૂર્વં સુવિસ્તરાત્ ।
વસિષ્ઠ ઉવાચ

હનુમત્કવચમ્

હરિઃ ૐ ॥
વિનિયોગઃ ।
અસ્ય શ્રીહનુમદ્દિવ્યકવચસ્તોત્રમન્ત્રસ્ય અનુષ્ટુપ્છન્દઃ  ।
શ્રીરામ ઋષિઃ । શ્રીહનુમાન્દેવતા । આઞ્જનેયેતિશક્તિઃ ।
વાતાત્મજેતિ દૈવતં બીજમ્ । શ્રીહનુમાનિતિ મન્ત્રઃ ।
મર્કટરાડિતિ કીલકમ્ । વજ્રકાયેતિ કવચમ્ ।
બલવાનિતિ યોનિઃ । દંષ્ટ્રાયુધેતિ  અસ્ત્રમ્ ॥
હૃદયાદિ ન્યાસઃ ।
અઞ્જનાસૂનવે નમઃ ઇતિ હૃદયે ।
રુદ્રરૂપાય નમઃ શિરસે સ્વાહા ।
વાયુસુતાયેતિ શિખાયૈ વષટ્ ।
અગ્નિગર્ભાય નમઃ કવચાય હું  ।
રામદૂતાય નમઃ નેત્રત્રયાય વૌષટ્ ।
બ્રહ્માસ્ત્રસ્તમ્ભનાયેતિ અસ્ત્રાય ફટ્ ॥
અથ ધ્યાનમ્ ।
ધ્યાયેદ્બાલદિવાકરદ્યુતિનિભં દેવારિદર્પાઽપહં

દેવેન્દ્રપ્રમુખં સમસ્તયશસં દેદીપ્યમાનં રુચા ।
સુગ્રીવાદિ સમસ્તવાનરયુતં સુવ્યક્તતત્ત્વપ્રિયં

સંરક્તારુણલોચનં પવનજં પીતામ્બરાલઙ્કૃતમ્ ॥ ૧૧॥
અથ કવચમ્ ।
પ્રાચ્યાં વજ્રતનુઃ પાતુ આગ્નેય્યામગ્નિનાજિતઃ ।
યામ્યાં પાત્વઞ્જનીપુત્રો શોકઘ્નઃ પિઙ્ગલેક્ષણઃ  ॥ ૧૨॥
નૈરૃત્યાં પાતુ દૈત્યઘ્નો વારુણ્યામબ્ધિલઙ્ઘનઃ  ।
વાયવ્યાં વાયુજઃ પાતુ પ્રયત્નેનોત્તરાદિશઃ ॥ ૧૩॥
પાતુ લક્ષ્મણશોકઘ્નો ગમનઃ સર્વદા મહાન્।
ઐશાન્યામીશસં પાતુ પાતુ યત્નેન નાન્યથા ॥ ૧૪॥
ઊર્ધ્વમૂર્ધાઽઽત્મનઃ પાતુ અધઃ પાતાલસાધકઃ ॥ ૧૫॥
મન્ત્રઃ ।
ૐ શ્રીહનુમતે મહાપરાક્રમાય સર્વકાર્યાણિ ઇમાનિ મમ

સાધય હ્રૂં  હ્રૂં  ફટ્ સ્વહા ॥
ત્રિશિરોઘ્નઃ શિરઃ પાતુ ભાલં ભાલેક્ષણઃ પ્રભુઃ ।
કર્ણૌ પાત્વિપ્રકર્ણસ્યાસ્તથાક્ષિણ્યક્ષસંહરઃ ॥ ૧૬॥
હનુમાન્મે હનૂ પાતુ નાસિકાઙ્ઘ્રમનાસિજિત્  ।
ચતુર્વક્ત્રહરો વક્ત્રં પાતુ દન્તાનિ સર્વદા ॥ ૧૭॥
શૂલદંષ્ટ્રાજિતઃ  પાતુ જિહ્વાયાં દૈત્યજિહ્વહા ।
ભુજૌ ભુજાયુધઃ પાતુ સ્કન્ધૌ મે સન્ધિકારકઃ ॥ ૧૮॥
અઙ્ગુલીઃ  પાતુ રામસ્ય વર્ણાઙ્ગુલિયધારકઃ  ।
નખાન્નખાયુધઃ પાતુ કઙ્કિનીભઞ્જતસ્તનૌ ॥ ૧૯॥
વક્ષઃ પાત્વશ્મવક્ષઃઘ્નો મહોદરહરોદરમ્ ।
કેસરીનન્દનો મધ્યં પાતુ પૂર્વં પ્રયત્નતઃ ॥ ૨૦॥
નાભિં  પાતુ સદા પદ્મનાભશ્ચ નિજશક્તિમાન્।
પૃષ્ઠં પાતુ રણે પૃષ્ઠં નાદેયઃ સર્વદા હિતઃ ॥ ૨૧॥
ગુદં રક્તગુદઃ પાતુ ગુહ્યં ગુહ્યસ્ત્વલિઙ્ગકઃ  ।
ઊરૂ પાત્વહિતસ્યોરુભઞ્જનો ગ્રામસત્વરઃ ॥ ૨૨॥
સ્થૂલં જઙ્ઘાખ્યસંહારઃ  પાતુ મે જઙ્ઘયોર્દ્વયોઃ  ।
દૈત્યાનાં શીર્ષવિન્યસ્તપાદઃ પાત્વનિશં પદૌ ॥ ૨૩॥
યત્નેન સર્વકર્માણિ મર્મજ્ઞઃ પાતુ સર્વદા ।
રક્તરોમાહ્વયધ્વંસી રોમકૂપાનિ પાતુ મે ॥ ૨૪॥
અન્હિ પાત્વહિતાવધ્યઃ રાત્રૌ રાત્રિજયાધિકઃ ।
સ ન્ધ્યાં સન્ધાનકારણ્યાં રામાયાનીય દત્તવાન્।
સઙ્ગ્રામે  તુ મહામોહાન્સર્વદા સર્વતો જય ॥ ૨૫॥
જલે ગ્રહહરઃ પાતુ વને લઙ્કાવનાન્તકૃત્ ।
સ્થલે ભીમાગ્રજઃ પાતુ ગિરૌ ગિરિવનેશ્વરઃ ॥ ૨૬॥
સઙ્ગ્રામે  બલવાન્પાતુ અગ્નૌ લઙ્કાવિદાહકઃ ।
ગૃહે માં પાતુ સર્વત્ર કદલીવનમન્દિરઃ ॥ ૨૭॥
હનુમત્કવચં યસ્તુ પઠેદ્વિદ્વાન્વિચક્ષણઃ ।
તત્ફલં પુરતઃ સર્વં વક્ષ્યામીહ મુનીશ્વર ॥ ૨૮॥

ઇતિ શ્રીસુદર્શનસંહિતાયાં હનુમન્કવચં સમ્પૂર્ણમ્ ॥

The text is entered from a handwritten old manuscript (linked).

Verses 11 onwards are renumbered for correct sequence

(could be missing pages) compared with the manuscript.

